
ஶங்கரஸ்தோத்ரம் 1

நமஸ்துப்⁴யம் ப⁴க³வதே ஶங்கராய மஹாத்மநே ।
ஜக³து³த்பத்திவிநாஶாநாம் ஹேதவே மோக்ஷஹேதவே ॥ 1॥
ஸர்வதே³வாதி⁴தே³வாய பார்வதீபதயே நம: ।
ரு’ஷியோகி³முநீந்த்³ராணாம் த்வமேவ பரமா க³தி:॥ 2॥
ப்³ரஹ்மாண்ட³கோ³லகே தே³வ த³யாலுநாம் த்வமக்³ரணீ: ।
அத ஏவோல்ப³ணம் பீதம் த்வயா ஹாலாஹலம் விஷம் ॥ 3॥
க³ங்கா³த⁴ர மஹாதே³வ சந்த்³ராலங்க்ரு’தமஸ்தக ।
பரமேஶ்வர மாம் பாஹி ப⁴யம் வாரய வாரய ॥ 4॥
ஸர்வபாபம் ப்ரஶமய ஸர்வதாபம் நிவாரய ।
து:³க²ம் ஹர ஹராஶேஷம் ம்ரு’த்யும் வித்³ராவய த்³ருதம் ॥ 5॥
ஸ்துதிம் கர்தும் ந மே ஶக்திஸ்தவ வாக்³க³த்யகோ³சர ।
தே³ஹிஸத்ஸங்க³திம் ப⁴கிந்த நிஶ்சலாம் த்வயி ஶங்கர ॥ 6॥
ஸர்வாரிஷ்டம் பரிஹர ஸர்வஶத்ரூந்விநாஶய ।
தா³ரித்³ர்யம் ஹர ஸர்வேஶ ஸர்வாந்காமாந் ப்ரபூரய ॥ 7॥
முகே² நாம த்³ரு’ஶோ ரூபம் ஹ்ரு’த³யே த்வத்பதா³ம்பு³ஜம் ।
மமாஸ்து தே நம:ஸாம்ப³ ப்ரஸந்நோ ப⁴வ ஸர்வதா³॥ 8॥
த்வத³ர்சநவிதி⁴ம் ஜாநே ந ப⁴க்திஸ்த்வயி மே ஹ்ரு’தி³ ।
அதா²ப்யநுக்³ரஹாணேஶ கேவலம் த³யயோத்³த⁴ர ॥ 9॥
இதி ஶ்ரீவாஸுதே³வாநந்த³ஸரஸ்வதீவிரசிதம் ஶங்கரஸ்தோத்ரம் ஸம்பூர்ணம் ।

